
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

BANK XIZMATLARI SAMARADORLIGI VA 
ULARNI BAHOLASH
Avazbek Joʻrayev
Tadqiqotchi 

Annotatsiya: Maqolada bank sohasi tadqiqotlarini ta’minlashdagi uslubiy yondashuvlar, O‘zbekistonda bank tizimining 
shakllanishi va rivojlanish bosqichlarining roli hamda o‘ziga xos xususiyatlari ko‘rib chiqilgan. Shuningdek, zamonaviy 
ilmiy tadqiqotlarda bank sohasi muammolari, bank sektorini intensiv rivojlantirish strategiyasi, uning iqtisodiy samarador-
ligini oshirish masalalari tahlil qilingan. Bank tizimini iqtisodiy tartibga solish va qo‘llab-quvvatlash jarayonida davlatning 
rolini kuchaytirish zarurligi asoslab berilgan.

Kalit so‘zlar: modernizatsiyalash, bank sohasi, milliy bank tizimi, tadqiqotlar, bank tizimi, bank xizmatlari, bo‘sh mab-
lag‘lar, milliy valyuta, intensiv rivojlanish, strategiya, intensivlashtirish darajasi, iqtisodiy samaradorlik, iqtisodiy tartibga 
solish.

Аннотация: В статье рассмотрены методологические подходы к обеспечению исследований банковской сферы, 
роль и особенности этапов формирования и развития банковской системы Узбекистана. Также проанализированы 
проблемы банковской сферы в современных научных исследованиях, стратегия интенсивного развития 
банковского сектора и вопросы повышения его экономической эффективности. Обоснована необходимость 
усиления роли государства в экономическом регулировании и поддержке банковской системы.

Ключевые слова: модернизация, банковская сфера, национальная банковская система, исследования, 
банковская система, банковские услуги, свободные средства, национальная валюта, интенсивное развитие, 
стратегия, уровень интенсификации, экономическая эффективность, экономическое регулирование.

Abstract: The article examines methodological approaches to supporting research in the banking sector, as well as the 
role and specific features of the stages of formation and development of the banking system in Uzbekistan. The study 
also analyzes current problems of the banking sector, strategies for the intensive development of the banking system, 
and issues related to improving economic efficiency. The necessity of strengthening the role of the state in the economic 
regulation and support of the banking system is substantiated.

Keywords: modernization, banking sector, national banking system, research, banking system, banking services, free 
funds, national currency, intensive development, strategy, level of intensification, economic efficiency, economic regula-
tion.

K I R I S H
Mamlakatimiz iqtisodiyotini modernizatsiyalash, tarkibiy oʻzgarishlar va COVID-19 bilan bogʻliq inqirozga 

qarshi choralar dasturini amalga oshirish milliy bank tizimi rivojlanishini taʼminlashning zamonaviy usullaridan 
foydalanishni taqozo etmoqda. Mustaqillik yillarida mamlakatimizda milliy bank tizimini erkinlashtirish borasida 
izchil islohotlar amalga oshirildi. Qayd etish kerakki, banklar oʻzlaridagi mavjud imkoniyatlardan samarali 
foydalanish orqali mijozlar ishonchini yanada mustahkamlashga erishmoqda.

Binobarin, iqtisodiy inqirozning salbiy oqibatlarini bartaraf etish va taʼsir doiralarini yumshatish borasida 
banklar oldiga oʻta muhim vazifalar qoʻyilmoqda. Ayniqsa, aholi va xoʻjalik yurituvchi subyektlarning boʻsh 
mablagʻlarini tijorat banklari depozitlariga jalb etishning samarali yoʻllarini izlab topishda, bank faoliyati 
samaradorligini oshirishda banklar faoliyati tadqiqotlaridan keng miqyosda foydalanish, ularning nazariy-
uslubiy asoslarini ilmiy jihatdan tadqiq etish bu boradagi vazifalarni hal etishda muhim omil boʻlib xizmat qiladi.

Mustaqillik yillarida Oʻzbekistonda jahon talablariga mos keladigan yangicha shakldagi ikki pogʻonali 
bank tizimi shakllantirildi. Yuqori pogʻonada bosh maqsad milliy valyuta — soʻmning barqarorligini taʼminlash 
hisoblangan Markaziy bank, quyi pogʻonada bevosita iqtisodiyot subyektlariga xizmat koʻrsatuvchi tijorat 
banklaridan iborat bank tizimi tashkil topdi.

Bank tizimida amalga oshirilgan iqtisodiy islohotlarning birinchi va ikkinchi bosqichlarini oʻz ichiga oladigan, 
1991–2000-yillardan iborat boʻlgan davrda Oʻzbekistonda mustaqil bank tizimining tashkiliy, huquqiy asoslari va 
mukammal infratuzilmasi shakllantirildi. Banklar faoliyatini litsenziyalash, tartibga solish va nazorat qilishning 
xalqaro andozalarga mos tizimi yaratildi.

M A V Z U G A  O I D  A D A B I Y O T L A R  S H A R H I
Bank xizmatlari samaradorligini baholash masalalari iqtisodiy adabiyotlarda turli nuqtayi nazarlardan 

tadqiq etilgan boʻlib, ayniqsa tijorat banklari faoliyatining moliyaviy natijalari, xizmatlar sifati, raqobat muhiti 
va statistik tahlil usullariga alohida eʻtibor qaratilgan. Ushbu yoʻnalishda olib borilgan ilmiy tadqiqotlar bank 
xizmatlari samaradorligini aniqlashda nafaqat moliyaviy koʻrsatkichlar, balki boshqaruv sifati, xizmatlarning 
diversifikatsiyasi va banklararo raqobat darajasi ham muhim omil ekanligini koʻrsatadi.

Beloglazova G. N. va Kroliveskaya L. P. tijorat banklarida buxgalteriya hisobi tizimini chuqur tahlil qilgan 
holda bank faoliyati samaradorligini baholashda moliyaviy hisobotlarning ahamiyatini asoslab bergan. Mualliflar 
bank xizmatlari natijadorligini aniqlashda aktivlar sifati, foizli daromadlar, xarajatlar va likvidlilik koʻrsatkichlari 
muhim oʻrin tutishini taʻkidlaydi. Shuningdek, ular bank operatsiyalarining hisob tizimi orqali samaradorlikni 
monitoring qilish mexanizmlarini yoritgan.

Mirzayev F. I. tomonidan olib borilgan tadqiqotlarda Oʻzbekistonda banklararo raqobatni shakllantirishning 
konseptual asoslari tahlil qilingan. Olimning fikricha, bank xizmatlari samaradorligi koʻp jihatdan raqobat 
muhiti bilan belgilanadi. Banklar oʻrtasidagi sogʻlom raqobat xizmatlar sifati oshishiga, foiz stavkalarining 
optimallashishiga va mijozlarga koʻrsatilayotgan xizmatlar spektrining kengayishiga olib keladi. Muallif bank 
sektorida samaradorlikni oshirish uchun innovatsion xizmatlarni rivojlantirish va mijozlarga yoʻnaltirilgan 
strategiyalarni qoʻllash zarurligini qayd etgan.

Maslikova E. N. bank sektori faoliyatini iqtisodiy-statistik tahlil qilish muammolarini oʻrganib, samaradorlikni 
baholashda statistik metodlarning oʻrni muhim ekanligini koʻrsatadi. Muallif bank tizimi faoliyatini tahlil qilishda 
regressiya, indeks, dinamik qatorlar va koeffitsiyentli tahlil usullaridan foydalanish samarali natija berishini 
asoslagan. Tadqiqotda bank sektorining barqarorligini aniqlash uchun statistik koʻrsatkichlarning kompleks 
tizimini shakllantirish zarurligi taʻkidlangan.

Ortiqov O. A. banklararo raqobat sharoitida bank xizmatlarini takomillashtirish yoʻllarini tadqiq qilgan. 
Olimning ilmiy qarashlariga koʻra, bank xizmatlari samaradorligi nafaqat moliyaviy foyda bilan, balki 
xizmatlarning tezkorligi, qulayligi va mijozlar ehtiyojiga mosligi bilan ham belgilanadi. Tadqiqotda bank 
xizmatlarini modernizatsiya qilish, masofaviy bank xizmatlarini kengaytirish hamda yangi texnologiyalarni joriy 
etish samaradorlikni oshirishning asosiy yoʻnalishlari sifatida baholangan.

Poletayeva E. N. bank sektori samaradorligini baholash boʻyicha xalqaro tajribalarni oʻrganib, 
samaradorlikni aniqlashda xalqaro reytinglar, rentabellik koʻrsatkichlari va risk indikatorlaridan foydalanish 
amaliyotini yoritgan. Muallif bank tizimi samaradorligini baholashda ROA, ROE, xarajatlar va daromadlar 
nisbati kabi koʻrsatkichlarning ahamiyatini alohida koʻrsatadi. Uning tadqiqotlarida xalqaro amaliyot asosida 
bank xizmatlari samaradorligini kompleks baholash modeli taklif etilgan.

Shuningdek, Poletayeva E. N.ning zamonaviy konsepsiyalar boʻyicha olib borgan tadqiqotlarida bank sektori 
samaradorligini baholashning yangi yondashuvlari tahlil qilingan. Muallif anʻanaviy moliyaviy koʻrsatkichlar bilan 
bir qatorda xizmat sifati, innovatsion texnologiyalar, mijozlar qoniqishi va raqamli xizmatlardan foydalanish 
darajasi kabi omillarni ham samaradorlik mezoni sifatida koʻrib chiqadi. Bu esa zamonaviy bank xizmatlari 
samaradorligini baholashda koʻp omilli yondashuvning shakllanayotganligini koʻrsatadi.

T A D Q I Q O T  M E T O D O L O G I YA S I
Tadqiqot davomida tijorat banklari faoliyatiga oid statistik ma’lumotlar, moliyaviy hisobotlar, ilmiy adabiyotlar 

va xalqaro bank amaliyoti materiallaridan foydalanildi. Olingan ma’lumotlar iqtisodiy-statistik tahlil, taqqoslash, 
dinamik qatorlar, koeffitsiyentli tahlil hamda umumlashtirish usullari orqali qayta ishlanib, bank xizmatlari 
samaradorligini baholashning amaliy va nazariy jihatlari tahlil qilindi.

T A H L I L  V A  N A T I J A L A R
Mamlakat iqtisodiyotini barqaror rivojlantirish, uni moliyalashtirish, moliya bozorini shakllantirish va 

takomillashtirishda tijorat banklarining faoliyati muhim rol oʻynadi. Bugungi kunda bank tizimining rivojlanishi 
bank xodimlarining mijozlarga koʻrsatayotgan xizmatlari sifatini oshirib, mijozlarning banklarga nisbatan 
ishonchini oshirmoqda. Bankning mijozlarga, yaʼni jismoniy va yuridik shaxslarga koʻrsatayotgan keng doirali 
xizmatlarini tashkil etish va rivojlantirilishi qator asosiy shart-sharoitlarga, xususan, bank strategiyasini 
shakllantirish, samaradorlikni aniqlash, konsepsiya tuzish, xizmatlarni sotish, bozorni tadqiq etish, kadrlar 
siyosatiga asoslanadi.

Bank xizmatlari oʻz xarakteriga koʻra kredit, operatsion, investitsion va boshqa turlarga boʻlinadi. 
Omonatchilarning (pul qoʻyuvchilarning) tijorat banklariga murojaat etgan takliflariga koʻra, hisob-kitob, pul 
va boshqa operatsiyalar bilan bogʻliq anʼanaviy xizmatlardan tashqari, faktoring, lizing, ishonch, maslahat va 

boshqa axborot bilan bogʻliq xizmatlar ham bank tizimida rivojlantirilmoqda.
Shuningdek, tijorat banklarida investitsion faoliyat samaradorligi ham ortib bormoqda. Tahlillarga koʻra, 

tijorat banklari qoʻyilmalarining 75 foizdan ortigʻini uch yildan ziyod uzoq muddatli investitsiya kreditlari tashkil 
etmoqda. Oxirgi oʻn yil ichida banklarimiz tomonidan iqtisodiyotning real sektorini kreditlash 8 barobarga 
oshgan.

Bank tizimi barcha sohalarning barqaror oʻsishida, ishbilarmonlik muhitini shakllantirishda, aholini ijtimoiy-
iqtisodiy qoʻllab-quvvatlashda oʻz hissasini qoʻshib kelmoqda. Bugungi kunda tijorat banklari tomonidan 
iqtisodiyotni rivojlantirishda erishgan yutuqlarini quyidagilarda aks ettirish mumkin:

bank tizimi mikrokreditlash asosida tadbirkorlikka yoshlarni, xotin-qizlarni keng jalb etish va ularni ish bilan 
taʼminlash borasida davlat siyosatini faol qoʻllab-quvvatlamoqda; 

mamlakatimizning yetakchi tijorat banklari tomonidan kasb-hunar kolleji bitiruvchilarining biznes loyihalarini 
moliyalashtirish uchun imtiyozli kreditlar berilmoqda; 

aholining shaxsiy tomorqasida qishloq xoʻjaligi mahsulotlari yetishtirish uchun tijorat banklari tomonidan 
moliyaviy koʻmak koʻrsatilayotganligi buning yaqqol isbotidir. 

Ushbu erishilayotgan yutuqlar natijasida imtiyozli kreditlar olish huquqini beruvchi sertifikatlarga ega 
yoshlar qisqa muddat ichida oʻz bizneslarini yoʻlga qoʻyishga muvaffaq boʻlmoqdalar. Ana shu ajratilgan 
imtiyozli kreditlar yoshlar uchun boshlangʻich kapitalni shakllantirish va oʻz faoliyatini kengaytirishga katta 
imkoniyat yaratmoqda, oʻzini va aholini ish bilan taʼminlashga yordam bermoqda hamda qoʻshimcha ish oʻrinlari 
yaratilishiga oʻz hissasini qoʻshmoqda.

Mamlakatimizda xalq farovonligini taʼminlashga qaratilgan islohotlarning asosiy yoʻnalishlaridan biri kichik 
biznes va xususiy tadbirkorlikni izchil va jadal rivojlantirishdir. Shu maqsadda bank-moliya tizimi tomonidan qulay 
ishbilarmonlik muhitini yaratish uchun keng koʻlamli tadbirlar bosqichma-bosqich amalga oshirilayotganligi oʻz 
samarasini bermoqda. Shuningdek, joylarda xizmat koʻrsatish va servis sohasini, hududlarni ijtimoiy-iqtisodiy 
rivojlantirishga doir maqsadli dasturlarni amalga oshirishda, aholini ish bilan taʼminlashda banklar tomonidan 
ajratilayotgan kreditlar beqiyos ahamiyat kasb etmoqda.

Bundan tashqari, bank faoliyatida shaxsiy yordamchi va dehqon xoʻjaliklariga mevali daraxt koʻchatlari, 
kichik issiqxona tashkil etish, parrandachilik va asalarichilikni rivojlantirish uchun ajratilgan imtiyozli 
mikrokreditlar bugungi kunda oʻz ijobiy samarasini bermoqda. Bu esa mamlakatimizda tadbirkorlik uchun qulay 
ishbilarmonlik muhiti yaratilganligi, biznes loyihalari sifat jihatdan mukammal va puxta ishlab chiqilayotganligi, 
kreditdan foydalanish davomida bank mutaxassislari tomonidan samarali monitoring oʻtkazilayotganligini 
ifodalaydi.

Oʻzbekiston Respublikasi Prezidenti tomonidan keyingi yillarda bank tizimini yanada rivojlantirish va 
takomillashtirish yuzasidan qabul qilingan qator muhim farmon va qarorlar bu tizimning moliyaviy barqarorligini 
kuchaytirishga va faoliyatini xalqaro bank amaliyoti andozalari darajasida yoʻlga qoʻyishga qaratilgan. Ammo 
global moliyaviy-iqtisodiy inqiroz jahon iqtisodiyotini keng miqyosda qamrab olib, muayyan salbiy oqibatlarni 
keltirib chiqarayotgan sharoitda bunga erishish oson emas. Buni hal qilish yoʻllaridan biri iqtisodiyotning bank 
sektori samaradorligini tarmoq va makroiqtisodiy baholashni shakllantirishga metodologik yondashuvlarni 
oʻrganishdan iborat boʻlib, bugungi kunning asosiy vazifalaridan biri hisoblanadi. Bank sohasining 
samaradorligini baholashga umumiy konseptual yondashuvlar iqtisodiy samara olish potensial manbasini 
ifodalaydigan quyidagi faoliyat sohalariga muvofiq koʻrib chiqiladi:

undan olinadigan samara asosan yalpi ishlab chiqarish resurslaridan foydalanish oqilonaligi darajasi bilan 
belgilanadigan moliyaviy xizmatlar koʻrsatish bilan bogʻliq ishlab chiqarish faoliyati sohalari; 

iqtisodiy samara qabul qilinadigan strategik va tezkor qarorlar (institutsional oʻzgarishlar, faoliyat sohalarini 
kengaytirishga yoʻnaltirilganlik, koʻrsatilayotgan xizmatlar assortimentini kengaytirish va boshqalar) sifati bilan 
belgilanadigan tashkiliy qarorlar qabul qilish va boshqaruv faoliyati sohalari; 

iqtisodiy samara olish investitsiya qilingan resurslar asosida shakllanadigan aktivlardan olinadigan 
daromad bilan belgilanadigan investitsion soha; 

ular doirasida iqtisodiy samara tashkilotning bozordagi ustunliklarini amalga oshirish (kapitalni 
markazlashtirish, ixtisoslashgan bank xizmatlari bozorida monopol holatdan foydalanish va boshqalar) 
natijasida taʼminlanadigan raqobatli munosabatlar sohasi [2]. 

Bank tashkilotlari uchun asosiy mazmuni vositachilik funksiyalarini amalga oshirish sanalgan ishlab 
chiqarish faoliyati sohasida samaradorlikni tahlil qilishning statistik usullaridan foydalanish muayyan bank 
tashkilotlari uchun eng mos keladigan va taqqoslanishi mumkin boʻlgan integral baholar ishlab chiqish 
vazifasini hal qilish bilan bogʻliq. Amaliyotda uning ehtimoliy yechimi agregat tuzilmalar nazariyasining tegishli 
qoidalaridan foydalanish asosida statistikada amalga oshiriladigan yigʻma koʻrsatkichlarni shakllantirish bilan 
bogʻliq yondashuvlardan foydalanish hisoblanadi.

Bu jihatdan tashkilot faoliyati samaradorligi amaldagi va maqsadli koʻrsatkichlarining muvofiqlik darajasini 
baholash uchun klassik oʻrtacha geometrik indeksni shakllantirishning asosida yotadigan statistik tuzilmalardan 

foydalanish hisoblanadi. Ushbu yondashuvga muvofiq, xususiy samaradorlik indekslarini amaldagi darajalar va 
ularning maqsadli yoki oʻrtacha qiymatlariga nisbati koʻrinishida shakllantirish maqsadga muvofiq. Amaliyotda 
ularni tashkil qilish iyerarxik tamoyil boʻyicha xususiy indekslar tizimlaridan foydalanish asosida amalga 
oshirilishi mumkin, bu esa hisobga olinadigan parametrlarni detallashtirishning talab qilingan darajasini 
taʼminlashga imkon beradi.

Boshqaruv faoliyati sohasi uchun iqtisodiyotning bank sohasida aniq boshqaruv yoki tashkiliy qarorlarni 
amalga oshirishda iqtisodiy samarani shakllantirish manbalarining oʻziga xos xususiyatlarini hisobga olgan 
holda, samaradorlikning statistik tahlili ularning quyidagilarga taʼsirini baholash bilan bogʻliq sohalarni cheklash 
maqsadga muvofiqdir: bank tashkilotlarining moliyaviy-iqtisodiy faoliyati umumiy natijalari oʻzgarishi; bank 
tashkilotlari faoliyati xususiy samaradorlik koʻrsatkichlari qiymatlarining oʻzgarishi (jumladan, nisbiy koʻrsatkichlar 
va anʼanaviy xarajatlar koeffitsiyentlari); kapitallashuv obyekti sifatida tashkilotning qiymat koʻrsatkichlari.

Birinchi va ikkinchi holatlarda bunday baholar mazmuni tizimli samaraning tashkilot faoliyatining 
yangicha sharoitlarida xarajatlarni pasaytirish koʻlami yoki tashkilotlar iqtisodiy faoliyati natijali koʻrsatkichlari 
shakllanishiga taʼsiri bilan bogʻlangan, oxirgi holatda esa tarkibiy oʻzgarishlar bilan bogʻliq jarayonlarni amalga 
oshirish natijasidagi tashkilot bozor qiymati dinamikasini oʻlchash bilan bogʻlangan boʻladi. Bu holda gipotezalarni 
baholash usulidan foydalanish hisobga olinadigan koʻrsatkichlar qiymatlarining kuzatiladigan oʻzgarishlari 
ahamiyatini statistik oʻlchashning asosiy vositasi sifatida gipotezalarni oʻlchash usulidan foydalanish tahlilga 
yetarlicha adekvat va universal yondashuv boʻlib tuyuladi. Shu bilan birga, bunday hisob-kitoblarni tuzish uchun 
axborot bazasi sifatida bank tashkilotlari faoliyatining asosiy moliyaviy-iqtisodiy koʻrsatkichlaridan yoki asosiy 
koeffitsiyentlar tizimidan foydalanish maqsadga muvofiq.

Samaradorlikning boshqaruv jihati tahlilining uslubiy taʼminlash masalalarini ishlab chiqishda 
iqtisodiyotning bank sohasida amalga oshirilayotgan qoʻshib olish va birlashtirish jarayonlari bilan bogʻliq 
baholashlarga alohida eʼtibor qaratish kerak. Oʻtish davridagi iqtisodiyotga ega mamlakatlar uchun tahlilning 
bu jihati ushbu sektorning real rivojlanishini taʼminlash va moliyaviy vositachilik xizmatlari bozorida banklarning 
raqobatbardoshlik darajasini oshirish sifatida eng dolzarb boʻlib koʻrinadi. Biz bozor iqtisodiyotining boshqa 
subyektlari tomonidan tan olingan bank tashkilotlaridagi tarkibiy oʻzgarishlar natijalarini eng munosib tarzda aks 
ettiruvchi koʻrsatkichlar sifatida tahlil qilinayotgan jarayonlarning mazmunli xususiyatlarini hisobga olgan holda, 
ularning bozor qiymatining oʻzgarishini tavsiflovchi hisob-kitoblarni taklif qilamiz. Bunday holda, gipotezalarni 
baholash usulini tegishli fond indekslari shaklida shakllantirilgan bunday natijalarning bozor bahosini tavsiflovchi 
koʻrsatkichlarga kengaytirish tavsiya etiladi.

Shu bilan birga, bunday hisob-kitoblarni tuzishning muqobil yondashuvlari, xususan, “voqealarni tahlil 
qilish” (event study) deb belgilangan maxsus yoʻnalish doirasida xorijiy statistikada keng qoʻllaniladigan usullar, 
shu jumladan moliyaviy aktivlarning ayirboshlash bahosini baholash usullari (xorijiy statistikada CAPM modeli 
— Capital Asset Pricing Model sifatida maʼlum), daromadning normal (kutilayotgan) darajasini baholash uchun 
regressiya modellari va boshqalar koʻrib chiqiladi.

Iqtisodiyotning bank sohasi uchun potensial daromad manbalarini ifodalovchi va shunga mos ravishda 
samaradorlikni baholash predmeti boʻlgan investitsiya faoliyatining asosiy yoʻnalishlari toʻgʻridan-toʻgʻri 
investitsiyalar, portfelli investitsiyalar, investitsion fondlarda ishtirok etishdan iborat [3].

Taqdim etilgan yoʻnalishlarning har biri innovatsion faoliyat turlari samaradorligini baholashda statistik 
usullardan foydalanish oʻziga xosligini ham, bank tashkilotlari tomonidan bunday baholashni amalga oshirish 
imkoniyatlari yoki maqsadga muvofiqligini ham belgilab beradigan xususiyatlar bilan tavsiflanadi. Bu jihatdan 
eng avvalo oxirgi yoʻnalishning oʻziga xosligi iqtisodiyotning bank sohasi uchun investitsiya qilingan resurslarni 
joylashtirishni nazorat qilish nuqtayi nazaridan obyektiv cheklovlar mavjudligi bilan belgilanadi, bu ulardan 
foydalanish samaradorligining real hisob-kitoblarini yaratish imkoniyatini sezilarli darajada cheklaydi.

Samaradorlikni statistik tahlil qilish uchun tashkil etilgan uslubiy bazaning mavjudligi (jumladan, bu 
sohada mavjud xalqaro tavsiyalar, xususan, BMT Sanoatni rivojlantirish tashkiloti — UNIDO investitsiyalar 
samaradorligini baholash boʻyicha koʻrsatmalarda belgilangan) bilan tavsiflanadigan toʻgʻridan-toʻgʻri 
investitsiyalardan farqli ravishda, bank tashkilotlari tomonidan amalga oshirilgan portfelli investitsiyalarning 
samaradorligini baholashda, qoidaga koʻra, mavjud statistik usullarni foydalaniladigan axborot bazasining 
xususiyatlariga muvofiq moslashtirish taqozo etiladi. Xususan, fond birjasi statistikasi asosida statistik 
prognozlashning klassik usullaridan foydalanish xususiyatlarini koʻrsatadi. Shu bilan birga, ularni tahlil qilishda 
qoʻllaniladigan yondashuvlarda, birinchi navbatda, investitsiyalarning kutilayotgan davrlari bilan belgilanadigan 
tub farqlar mavjudligi taʼkidlanadi.

Iqtisodiyotning bank sohasi samaradorligini tahlil qilishda statistik usullar va modellardan foydalanishning 
alohida sohasi bu raqobat munosabatlari sohasidir. Bank xizmatlari bozorida tashkilotning raqobatli ustunliklarini 
amalga oshirishning tizimli samarasiga klassik misol koʻrib chiqilgan koʻlam samarasi (returns to scale, scale 
effect) hisoblanadi.

Bu holatda iqtisodiyotning bank sohasi uchun samaradorlik baholari anʼanaviy statistika usullari va 

modellaridan foydalanish asosida olinishi mumkin. Biroq bunda tegishli iqtisodiy samarani shakllantirish 
manbasi sifatida bank sohasi faoliyat koʻlamini tavsiflaydigan umumlashtiruvchi miqdoriy koʻrsatkichlarni 
tanlash muhim ahamiyat kasb etadi. Bu jihatdan iqtisodiyotning bank sohasida operatsiyalar markazlashuv 
darajasini baholash imkonini beradigan Xerfindal-Xirshman umumiy indeksi yetarli darajada mos keladigan 
koʻlam koʻrsatkichi hisoblanadi [4]. Ushbu tahlil yoʻnalishi uchun uslubiy baza sifatida ishlab chiqarish umumiy 
hajmi va xarajatlar oʻsishi surʼati nisbatini tavsiflaydigan tegishli dinamik koʻrsatkichlar tavsiya qilinishi mumkin. 
Tegishli hisob-kitoblarni tuzish uchun statistik amaliyotda ancha keng tarqalgan ishlab chiqarish funksiyalari 
apparati ham tavsiya etilishi mumkin boʻlib, ular foydalanilgan resurslar hajmining oʻzgarishi va tegishli ishlab 
chiqarish natijalarining oʻzgarishi oʻrtasidagi bogʻliqlikni aks ettiradi (1-jadval).

1-jadval. Bank tashkilotlari faoliyati samaradorligini tahlil qilishda statistik usullardan foydalanishning asosiy 
yoʻnalishlari1

Iqtisodiy samara 
olish manbalari

Foydalaniladigan usullar va modellar Tahlil qilinadigan jarayonlar

Moliyaviy vositachilik Indeks usuli Moliyaviy resurslarni jalb qilish va 
joylashtirish

Boshqaruv sohasi Gipotezalarni tekshirish, korrelyatsion-
regression tahlil

Bozor qiymatini shakllantirish, qoʻshib 
olish va birlashtirish jarayonlari, birja 

jarayonlari
Investitsiyalar sohasi Prognoz qilish usullari, hisob-kitob 

koeffitsiyentlarini tuzish, diskontlash usullari, 
parametrlarni keltirish usullari

Birja jarayonlari, investitsiya 
jarayonlari

Raqobatli 
munosabatlar sohasi

Ishlab chiqarish funksiyalari Kapitalni markazlashtirish, faoliyat 
turlarini kombinatsiyalash

Iqtisodiyotning bank sohasidagi tashkilotlar faoliyatining oʻziga xos jihatlari samaradorligini tahlil qilishda 
statistik usullardan foydalanishning oʻziga xos xususiyatlari yuqoridagi jadvalda keltirilgan.

X U L O S A  V A  T A K L I F L A R
Tahlil natijalariga koʻra, bank tashkilotlari uchun kompleks baholashlarni tuzishda metodologik va amaliy 

jihatlar boʻyicha texnik samaradorlikni baholashga yoʻnaltirilgan yondashuvlar eng istiqbolli ekanligi haqidagi 
xulosa asoslanadi. Bunda tahlilning uslubiy asosi statistika nazariyasi va amaliyotida ancha keng tarqalgan 
boʻlib, ularning faoliyatini kirish (resurslar) va chiqish (ishlab chiqarish) parametrlari toʻplami bilan model 
koʻrinishida ifodalash chizmasi boʻlishi mumkin.

Aslida bu yondashuv bank sohasi va sanoat korxonalari jarayonlarini rasmiylashtiruvchi statistik modellar 
oʻrtasida oʻxshashlikni keltirib chiqaradi, bu esa moliya-bank institutlarining rivojlanish nazariyasi va korporativ 
jarayonlarning klassik nazariyasining asosiy qoidalarini muvofiqlashtirish imkonini beradi.

Bank sohasining samaradorligini baholashning zamonaviy amaliyotida qoʻllaniladigan va eksperimental 
hisob-kitoblarni oʻtkazish vositasi sifatida koʻrib chiqilgan parametrik modellarning tipik va eng tarqalgan 
namunasi stoxastik xarajatlar chegarasini (Stochastic Frontier Analysis — SFA) qurishga asoslangan modeldir. 
Uning asosida olingan hisob-kitob nisbatlarini talqin qilishga muvofiq, agar uning amaldagi xarajatlari mavjud 
statistik xatolar bilan izohlanmagan miqyosda shartli (tashkilotning potensial imkoniyatlariga muvofiq) optimal 
darajadan oshsa, tashkilot samarasiz deb topiladi.

Shuningdek, iqtisodiyotning bank sohasi samaradorligini baholash modellarini yaratish tamoyillari tarmoq 
va makroiqtisodiy tadqiqotlar darajasiga qadar kengaytirilishi mumkinligi qayd etiladi. Ushbu tezis xorijiy va 
xalqaro amaliyotdan olingan bir qator aniq misollar, xususan, Yevropa Ittifoqi mamlakatlari, Osiyo-Tinch okeani 
mintaqasi mamlakatlari bank sohasining samaradorligini tahlil qilish bilan bogʻliq tadqiqotlar bilan tasdiqlangan 
[5].

Iqtisodiyotning bank sohasi samaradorligini makroiqtisodiy va tarmoq darajasida baholashning eng 
istiqbolli va zamonaviy xalqaro statistik standartlaridan biri MHT axborot-metodologiya bazasidan foydalanishga 
asoslangan yondashuvdir.

MHTga muvofiq iqtisodiyotning bank sohasi moliyaviy oqimlar tizimi doirasida boshqa subyektlar bilan 
oʻzaro bogʻliq iqtisodiy aylanma elementini (subyektini) ifodalaydi, bu sifatda esa MHTda ajratib koʻrsatiladigan 
iqtisodiyot sektorlari (moliyaviy va nomoliyaviy korporatsiyalar, iqtisodiyotning davlat sohasi, uy xoʻjaliklari va 
ularga xizmat koʻrsatuvchi notijorat tashkilotlari) koʻrib chiqiladi.

1	  Manba: muallif ishlanmasi

MHTdagi bunday baholar tizimning tegishli hisoblarida keltirilgan koʻrsatkichlar tizimi asosida amalga 
oshirilishi mumkin. Bizning fikrimizga koʻra, ushbu yondashuvning zamonaviy statistikada mavjud boʻlgan 
boshqa yondashuvlarga nisbatan afzalligi qoʻllaniladigan koʻrsatkichlarning balansi va ular asosida tadqiqotning 
maqsad va vazifalariga qarab baholash mezonlarining turli kombinatsiyalarini yaratish imkoniyati hisoblanadi. 
Bunda foydalaniladigan axborot tarkibidan kelib chiqib oʻtkaziladigan tahlilning muayyan jihatlarini amalga 
oshirishning turli imkoniyatlari obyektiv jihatdan mavjud boʻlib, bu birinchi navbatda alohida mamlakatlarda 
milliy statistikaning rivojlanish darajasi bilan belgilanadi.

Amaldagi statistika MHTning barcha uslubiy tamoyillaridan foydalanish sharoitida faoliyat yuritadigan 
mamlakatlar uchun iqtisodiy va statistik tahlil maqsadida MHT hisoblarida aks ettirilgan koʻrsatkichlarning toʻliq 
toʻplami qoʻllanishi mumkin. Bunday tizim mavjud boʻlmaganda dastlabki koʻrsatkichlar majmui foydalanilgan 
hisob tizimi doirasida iqtisodiyotning bank sohasi faoliyati bilan bogʻliq koʻrsatkichlarni ajratishning metodologik 
va texnik imkoniyatlari bilan cheklanadi.

Birinchi holatda bunday tahlil oʻtkazish “Banklar, veksel idoralari faoliyati” va “Omonat banklari faoliyati” 
aralash quyi sohasi uchun shakllantiriladigan koʻrsatkichlar tizimidan foydalanishga asoslanishi mumkin. Bizning 
fikrimizga koʻra, bunday tizim toʻlaqonli koʻrinishda MHT hisoblarida aks ettiriladigan barcha koʻrsatkichlar 
yigʻindisidan iborat boʻlishi mumkin. Keyingi holatda iqtisodiyotning bank sohasi samaradorligini tahlil qilish 
imkoniyatlari faqat moliyaviy vositachilik sohasida tashkilotlar faoliyatining umumiy jihatlari bilan cheklanadi.

Kredit tashkilotlari xoʻjalik yurituvchi subyektlar sifatida oʻz faoliyatida foyda olishni asosiy maqsad qilib 
qoʻyadi. Daromadning maʼlum bir ulushisiz moliyaviy muassasa ishlashi mumkin emasligi tushunarli, ammo 
qoidaga koʻra banklarga nisbatan foydani yagona maqsad sifatida birinchi oʻringa qoʻyish maqsadga muvofiq 
emas, chunki bu holda banklar jamiyatga nisbatan, jamiyat esa banklarga nisbatan notoʻgʻri yoʻnaltirilgan 
boʻladi. Shunday qilib, kredit muassasalari faoliyatining maqsadini foyda olish maqsadida mijozlar manfaatini 
koʻzlovchi (yaʼni zarur pul resurslari va kredit bozoridagi boshqa operatsiyalarni taʼminlovchi) faoliyat sifatida 
talqin etish maqsadga muvofiqdir. Shunday ekan, banklar tijorat asosida faoliyat yuritadilar va ular faoliyatining 
rentabelligini asosiy maqsad qilib qoʻymaydilar desak, toʻgʻriroq boʻladi.

Bankning maqsadlari va faoliyatini toʻliq tushunish uchun uning missiyasini aniqlab olish kerak. Pandemiya 
sharoitida quyidagilar farqlanadi: bank tizimini rivojlantirish va mustahkamlash, milliy valyutaning barqarorligini 
himoya qilish va taʼminlash; toʻlov tizimining barqarorligi va rivojlanishini taʼminlash, shuningdek pul mablagʻlarini 
chiqarishni amalga oshirish uchun masʼul boʻlgan Markaziy bank.

Markaziy bankdan tashqari, tijorat bank faoliyatini amalga oshiruvchi banklar tizimi ham ajratib koʻrsatiladi, 
chunonchi: keng doiradagi bank operatsiyalarini amalga oshiruvchi va mijoz manfaatlarida faoliyat yurituvchi 
universal banklar; qimmatli qogʻozlarga va hosila moliyaviy vositalarga investitsiyalar bilan operatsiyalarni 
amalga oshiruvchi investitsion banklar; asosiy maqsadi aholining pul mablagʻlarini jalb qilish boʻlgan jamgʻarma 
banklari.

Kredit tashkilotlari oʻz vazifalari va mavjud boʻlish maqsadiga koʻra tijorat banki maqomini saqlaydigan 
va oʻz faoliyatini kompaniyaning boshqa har qanday mustaqil iqtisodiy sohadagi faoliyatidan tubdan ajratib 
turadigan bir qator funksiyalarni bajaradilar.

Avvalo, kredit tashkilotlari moliyaviy muassasa rolini bajarar ekan, aholining vaqtinchalik boʻsh pul 
mablagʻlarini jalb qilish va jamgʻarish bilan shugʻullanadi. Bank hisobvaraqlarida toʻplangan mablagʻlar bir 
tomondan oʻz egalariga daromad keltirsa, ikkinchi tomondan ular bankning kredit operatsiyalari uchun resurslar 
boʻlib xizmat qiladi, kreditlash uchun manba vazifasini bajaradi. Ushbu funksiya tijorat banki uchun nafaqat 
asosiy funksiya hisoblanadi, balki asosiy faoliyat turi va daromad manbasi sifatida ham ishlaydi.

Bankning moliya bozoridagi ikkinchi oʻziga xos funksiyasi uning kreditlashda vositachi sifatidagi faoliyatidir. 
Shunday qilib, tijorat banki kredit sohasiga xos boʻlgan muammolarni bartaraf qiladi va risklarning bir qismini 
oʻz zimmasiga oladi. Bank toʻplangan vaqtinchalik boʻsh mablagʻlarni bitimdan qulayroq shartlarni oldindan 
hisobga olgan holda, barcha mumkin boʻlgan risklarni hisoblab, toʻgʻrilab, iqtisodiy foyda keltira oladigan joyga 
yoʻnaltiradi.

Hozirgi vaqtda jismoniy va yuridik shaxslar uchun juda koʻp toʻlovlar banklar orqali oʻtadi. Shu sababli hisob-
kitoblar va toʻlovlarni amalga oshirishda vositachilikni bank faoliyatining alohida funksiyasi deb atash mumkin, 
chunki faqat kredit tashkilotlari pul muomalasi va iqtisodiy munosabatlar subyektlarining deyarli barcha turlari 
oʻrtasidagi hisob-kitoblar jarayonini tartibga solish va taʼminlashning mutlaq huquqi va qobiliyatiga ega. Oʻz 
faoliyatini optimallashtirish orqali banklar koʻplab moliyaviy vositalar bilan muvaffaqiyatli operatsiyalarni amalga 
oshiradi, mijozlarga hisob-kitoblarning turli shakllarini taklif qiladi: akkreditivlar, toʻlov topshiriqlari, inkasso, 
cheklar va veksellar, bank kartalari va boshqalar. Bundan tashqari, kredit tashkilotlari faol rivojlanmoqda va 
yangi mahsulotlarni taklif qilmoqda (masalan, soʻnggi yillarda juda ommalashgan elektron naqd pulsiz toʻlovlarni 
mijozlar uchun jalb etuvchan boʻlgan yangi shartlarda rivojlantirish) [6].

